
Akan Twi - Nnwom - Praying WP Psalms

Nnwom 68:1  Onyankopɔn ma ne ho so bɔ n’atamfo pete.  Wɔn a 
wɔtan no guan wɔ nkogu mu.

Nnwom 5:9,10 Nea m’atamfo ka no nnim. Ɔpɛ ara na wɔpɛ sɛ wɔsɛe 
me. Nnaadaa ne adɛfɛdɛfɛ wɔ wɔn nsɛm mu, nanso ne nyinaa yɛ 
awudisɛm. 10 O Onyankopɔn, bu wɔn fɔ, na twe wɔn aso. Na ma 
wɔn adwemmɔne mfa wɔn nkɔ ɔsɛe mu. Esiane wɔn bɔne dodow 
ne tia a wɔsɔre tia wo no nti, pam wɔn fi w’anim.

Nnwom  11:6  Ɔma  gyabiriw  a  ɛredɛw,  ne  sufre  a  ɛrehyew  ba 
nnebɔneyɛfo so, na ɔde mframa a emu wowɔ twe wɔn aso.

Nnwom 18:14 Ɔtow ne bɛmma no de bɔɔ n’atamfo hwetee; ɔpaee 
aprannaa ma woguanee.

Nnwom 18:17 Ogyee me fi atamfo a wɔn ho yɛ hu ne wɔn a wɔtan 
me nsam efisɛ, na wɔyɛ den dodo ma me.

Nnwom 18:39 Woma me ahoɔden de ko ɔko no ma midi m’atamfo so.
Nnwom  18:45  Wɔn  akokoduru  sa  na  wofi  wɔn  abankɛse  mu  ba 

ahopopo so.
Nnwom 27:11 Kyerɛ me, Awurade, nea wopɛ sɛ meyɛ, na di m’anim 

kyerɛ me kwan pa efisɛ, m’atamfo dɔɔso.
Nnwom 35:1-8 Tia wɔn a wotia me, Awurade, na ko tia wɔn a wɔko tia 

me! 2 Fa wo kyɛm ne wo nkatabo begye me. 3 Ma wo peaw ne 
w’abonnua so tia wɔn a wɔtaa me. Ka kyerɛ me se wubegye me. 4 
Wɔn a wɔpɛ sɛ wokum me no, di wɔn so na gu wɔn anim ase! Na 
wɔn  a  wɔyɛ  adwene  tia  me  no  ma  wɔnsan  wɔn  akyi  na  wɔn 
adwene nyɛ basaa. 5 Ma wɔnyɛ sɛ ntɛtɛ a mframa bɔ gu wɔ bere a 
Awurade taa wɔn no! 6 Ma wɔn akwan nnuru sum na emu nyɛ toro 
bere a Awurade bɔfo bɔ wɔn hwe fam no! 7 Wosum me firi kwa na 
wotuu amoa tenten sɛ mentɔ mu. 8 Nanso ansa na wobehu no na 
ɔsɛe akyere wɔn dedaw. Wɔn ara wɔn firi beyi wɔn na ɛde wɔn akɔ 
sɛe mu.

Nnwom 52:5 Eyi nti, Onyankopɔn bɛsɛe wo pasaa; ɔbɛkyere wo, na 
watwe wo afi wo fi. Obeyi wo afi ateasefo mu.

Nnwom 60:12 Sɛ Onyankopɔn wɔ yɛn afa yi, yebedi nkonim. Obedi 
yɛn atamfo so.

Nnwom  66:3  Munse  Onyankopɔn  se,  “Wo  nsa  ano  nnwuma  yɛ 
nwonwa. Wo tumi so kosi sɛ w’atamfo de suro kotow w’anim.

Nnwom 68:35 Onyankopɔn ho yɛ hu wɔ ne tenabea kronkron mu hɔ; 



Israel  Nyankopɔn!  Ɔma  ne  nkurɔfo  ahoɔden  ne  tumi.  Kamfo 
Onyankopɔn.

Nnwom  70:1  Gye  me  nkwa,  O  Onyankopɔn!  Awurade,  boa  me 
mprempren!

Nnwom 71:13 Ma wɔn a wɔtaa me no nni nkogu na wɔnsɛe wɔn. Ma 
wɔn a wɔpɛ sɛ wopira me ani nwu na wɔn anim ngu ase.

Nnwom  76:12  Onyankopɔn  ma  nnipa  suro  no;  ɔbrɛ  ahenemma 
ahantanfo ase, na ɔbɔ ahene akɛse hu.

Nnwom 118:10 Atamfo pii twaa me ho hyiae, nanso Awurade tumi nti, 
mesɛee wɔn nyinaa.

Nnwom 118:12 Wɔbɛkyere guu me so sɛ nnowa nanso wɔhyewee 
ntɛm so sɛnea ogya atɔ nsɔe mu; Awurade tumi nti, mesɛee wɔn.

Nnwom 149:8,9 na wɔakyekyere ahene wɔ nkɔnsɔnkɔnsɔn mu, wɔn 
mpanyimfo  daban  nkɔnsɔnkɔnsɔn  mu,  9  na  wɔatwe  aman  aso 
sɛnea  Onyankopɔn  ahyɛ  no.  Eyi  ne  Onyankopɔn  nkurɔfo 
nkonimdi.

